
5. Taklif etilayotgan kompleks model (texnologik + boshqaruv + resurslar + raqamlashtirish) 

Oʻzbekiston sanoat korxonalarida yillik tannarxni 20–30% ga kamaytirish va raqobatbardoshlikni 

oshirish uchun ilmiy asoslangan yoʻl xaritasini taqdim etadi. 

XORIJIY TAJRIBALARNI OʻZBEKISTON NODAVLAT OLIY TAʼLIM 

MUASSASALARI BOSHQARUV HISOBI TIZIMIGA MOSLASHTIRISH: NAZARIY 

ASOSLAR VA AMALIY ISTIQBOLLAR 

 

АДАПТАЦИЯ ЗАРУБЕЖНОГО ОПЫТА К СИСТЕМЕ УПРАВЛЕНЧЕСКОГО УЧЕТА 

НЕГОСУДАРСТВЕННЫХ ВЫСШИХ УЧЕБНЫХ ЗАВЕДЕНИЙ УЗБЕКИСТАНА: 

ТЕОРЕТИЧЕСКИЕ ОСНОВЫ И ПРАКТИЧЕСКИЕ ПЕРСПЕКТИВЫ 

 

ADAPTATION OF FOREIGN EXPERIENCES TO THE MANAGEMENT ACCOUNTING 

SYSTEM OF NON-STATE HIGHER EDUCATIONAL INSTITUTIONS OF 

UZBEKISTAN: THEORETICAL BASIS AND PRACTICAL PROSPECTS 

 

Xojiboyev Muxiddin Shodimuxamedovich  
Andijon qishloq xoʻjaligi va agrotexnologiyalar instituti,  

“Buxgalteriya hisobi va audit” kafedrasi dotsenti, i.f.n. 

 

Annotatsiya 

Ushbu maqolada xorijiy mamlakatlar — AQSh, Kanada, Germaniya, Avstraliya, Janubiy 

Afrika va Rossiya — oliy taʼlim muassasalarida qoʻllanilayotgan boshqaruv hisobi tizimlarining 

asosiy modellarini Oʻzbekiston nodavlat oliy taʼlim muassasalari (nodavlat OTM) amaliyotiga 

moslashtirish imkoniyatlari tahlil qilingan. O‘zbekiston nodavlat OTMlari uchun takomillashtirilgan 

boshqaruv hisobi modeli, moslashtirish tamoyillari va ilg'or kalkulyatsiya usullarining (Target 

kosting, Absorption kosting, Direct kosting) qiyosiy tahlili taqdim etilgan. 

https://lex.uz/docs/2931253
https://lex.uz/docs/-5841063

Kalit so‘zlar: boshqaruv hisobi, nodavlat oliy ta'lim muassasasi, mas'uliyat markazlari, ABC 

tizimi, BSC, KPI, strategik byudjetlashtirish, xarajatlar hisobi, moslashtirish. 

 

В данной статье проанализированы возможности адаптации основных моделей систем 

управленческого учета, применяемых в высших учебных заведениях зарубежных стран — 

США, Канады, Германии, Австралии, Южной Африки и России — к практике 

негосударственных высших образовательных учреждений Узбекистана. Представлены 

усовершенствованная модель управленческого учета для негосударственных вузов 

Узбекистана, принципы адаптации, а также сравнительный анализ современных методов 

калькулирования затрат (Target costing, Absorption costing, Direct costing). 

Ключевые слова: управленческий учет, негосударственное высшее образовательное 

учреждение, центры ответственности, система ABC, BSC, KPI, стратегическое 

бюджетирование, учет затрат, адаптация. 

 

This article analyzes the possibilities of adapting the main models of management accounting 

systems used in higher education institutions of foreign countries the USA, Canada, Germany, 

Australia, South Africa, and Russia to the practice of non-state higher education institutions in 

Uzbekistan. An improved management accounting model for non-state higher education institutions 

of Uzbekistan, adaptation principles, and a comparative analysis of advanced costing methods (Target 

Costing, Absorption Costing, and Direct Costing) are presented. 

Keywords: management accounting, non-state higher education institution, responsibility 

centers, ABC system, BSC, KPI, strategic budgeting, cost accounting, adaptation. 

 

Oʻzbekiston oliy taʼlim tizimi soʻnggi yillarda jadal rivojlanib bormoqda. 2024 yil 

maʼlumotlariga koʻra, 214 ta oliy taʼlim muassasasi faoliyat yuritib, shulardan 67 tasi nodavlat boʻlib, 

jami talabalar soni 1,35 mln nafardan oshgan [1]. Bu esa nodavlat oliy taʼlim muassasalarining taʼlim 

bozoridagi ulushi ortib borayotganini va raqobat muhitining kuchayganini koʻrsatadi. Nodavlat 

OTMlar ulushi kengayib borayotgan bir sharoitda ushbu muassasalarni boshqarish samaradorligini 

oshirish, moliyaviy barqarorlikni taʼminlash va raqobatbardoshlikni mustahkamlash masalasi dolzarb 

ahamiyat kasb etmoqda. 

Amaldagi boshqaruv hisobi tizimi koʻp hollarda anʼanaviy buxgalteriya hisobiga yaqinlashgan 

boʻlib, u strategik boshqaruv ehtiyojlarini toʻliq qondira olmayapti. Xarajatlarning umumlashtirilgan 

holda yuritilishi, masʼuliyat markazlari kesimida hisobning yetarli darajada shakllanmaganligi, 

samaradorlik koʻrsatkichlarining tizimli qoʻllanilmasligi hamda axborot tizimlarining yetarlicha 

rivojlanmaganligi – bular milliy nodavlat OTMlarda boshqaruv hisobi modelini qayta koʻrib chiqish 

zarurligini koʻrsatuvchi asosiy muammolar hisoblanadi. 

Ushbu tadqiqotning maqsadi xorijiy mamlakatlar oliy taʼlim muassasalarida samarali 

qoʻllanilayotgan boshqaruv hisobi modellarini tizimlashtirish, ularning Oʻzbekiston nodavlat 

OTMlari amaliyotiga moslashtirish imkoniyatlarini ilmiy asosda tahlil qilish hamda amaliy tavsiyalar 

ishlab chiqishdan iborat. 

Oʻzbekistonda boshqaruv hisobi sohasidagi tadqiqotlar Pardayev A.X. va Pardayeva Z.A. 

asarlari bilan boshlanib, ular boshqaruv hisobining nazariy asoslari, xarajatlarni tasniflash va 

kalkulyatsiya usullarini milliy sharoitga nisbatan tizimli ravishda yoritib bergan. Ushbu ilmiy maktab 

vakillari tomonidan byudjetlashtirish, transfer narxlarni shakllantirish va segmentlar hisobotlar 

masalalari milliy standartlar talablarini hisobga olgan holda tadqiq etilgan. 

Nodavlat oliy taʼlim muassasalarida boshqaruv va moliyaviy samaradorlik muammolari 

yuzasidan Oʻzbekiston olimlari tomonidan ham bir qator tadqiqotlar amalga oshirilgan. Xususan, 

xususiy va nodavlat oliy taʼlim bozorini rivojlantirish, halol raqobatni shakllantirish hamda taʼlim 

sifatini oshirish masalalarida tadqiqotlar olib borilgan. Bu ishlar nodavlat OTMlarning institutsional 

xususiyatlarini, boshqaruv tuzilmasidagi kamchiliklarni va moliyalashtirish manbalarining 

diversifikatsiyasini ilmiy jihatdan tahlil qilgan. 

Xalqaro ilmiy adabiyotlarda Responsibility Center Budgeting (RCB) modeli AQSh va Kanada 

universitetlari misolida keng oʻrganilgan. Ushbu model boʻyicha boʻlinmalar mustaqilligini 

markazlashgan boshqaruv bilan uygʻunlashtirish masalasida koʻplab empirik tadqiqotlar mavjud. 

Germaniya universitetlarida controlling tizimini joriy etish tajribasi, Avstraliya oliy taʼlimida 

performance budgeting, shuningdek, Janubiy Afrika universitetlarida BSC va KPI asosida 

samaradorlikni baholash tizimlari xorijiy adabiyotlarda yetarlicha yoritilgan. 

Biroq Oʻzbekiston nodavlat OTMlari uchun xorijiy modellarni milliy muhitga moslashtirish 

masalasi ilmiy jihatdan yetarli darajada tadqiq etilmagan. Ushbu boʻshliqni toʻldirish mazkur 

tadqiqotning asosiy ilmiy ahamiyatini tashkil etadi. 

Tadqiqotda quyidagi usullardan foydalanilgan: qiyosiy tahlil (xorijiy va milliy tajribalarni 

solishtirish), tizimli yondashuv (boshqaruv hisobi elementlarini yaxlit tizim sifatida koʻrish), 

abstraksiya va umumlashtirish (ilmiy xulosalar chiqarish), miqdoriy modellashtirish (Target kosting, 

Absorption kosting va Direct kosting asosida hisob-kitoblar amalga oshirish). Axborot bazasi sifatida 

xalqaro va milliy ilmiy nashrlar, Oʻzbekiston Oliy taʼlim, fan va innovatsiyalar vazirligi maʼlumotlari, 

shuningdek, xorijiy universitetlar tajribasiga oid empirik tadqiqotlar ishlatilgan. 

1. Xorijiy boshqaruv hisobi modellarining tahlili 

Xorijiy oliy taʼlim muassasalarida boshqaruv hisobi tizimining rivojlanishi anʼanaviy xarajatlar 

nazoratidan strategik boshqaruv vositasiga aylanish yoʻlini bosib oʻtgan. Bugungi kunda rivojlangan 

mamlakatlarda qoʻllanilayotgan asosiy modellar quyidagilardan iborat: 

AQSh va Kanada universitetlarida Responsibility Center Budgeting (RCB) modeli keng 

qoʻllanilmoqda. Bu model fakultetlar, kafedralar va xizmat boʻlimlarini mustaqil moliyaviy 

javobgarlik markazlariga aylantiradi. Boʻlinmalar oʻz daromadlarini mustaqil boshqaradi va umum-

universitet xarajatlariga hissa qoʻshadi. Muvozanat maqsadida markaziy boshqaruv va boʻlinmalar 

mustaqilligi oʻrtasida optimal nisbat saqlanadi. 

Germaniya universitetlarida controlling tizimi moliyaviy, akademik va operatsion 

maʼlumotlarni yagona axborot tizimida integratsiyalashga qaratilgan. ERP va BI tizimlari yordamida 

boshqaruv hisobi maʼlumotlari real vaqt rejimida tahlil qilinadi, bu esa boshqaruv qarorlarining 

tezkorligi va aniqligini sezilarli darajada oshiradi. 

Avstraliya oliy taʼlimida strategik va natijaga yoʻnaltirilgan byudjetlashtirish tizimi keng 

qoʻllanilmoqda. Byudjetlashtirishni strategik maqsadlar bilan bogʻlash, KPI asosida 

moliyalashtirishni joriy etish va benchmarking orqali faoliyatni baholash moliyaviy resurslardan 

foydalanish samaradorligini oshirishga xizmat qiladi. 

Janubiy Afrika universitetlarida BSC (Balanced Scorecard) va KPI tizimlariga asoslangan 

kompleks baholash modeli joriy etilgan. Moliyaviy va nomoliyaviy koʻrsatkichlarni integratsiyalash 

taʼlim sifati, ilmiy faoliyat va moliyaviy natijadorlikni birgalikda boshqarish imkonini beradi. 

Yevropa mamlakatlari oliy taʼlim muassasalarida faoliyatga asoslangan xarajatlar hisobi (ABC 

– Activity Based Costing) tizimi keng qoʻllanilmoqda. Bu usul taʼlim dasturlari va xizmatlar boʻyicha 

aniq tannarxni hisoblash hamda ortiqcha xarajatlarni aniqlash imkonini beradi. 

1-jadval  

Xorijiy boshqaruv hisobi modellarining qiyosiy tahlili [2] 

Mamlakat/Model Asosiy yondashuv Afzalliklari 
Oʻzbekistonga 

moslik 

AQSh/Kanada (RCB) Masʼuliyat markazlari 
Moliyaviy javobgarlik, 

boʻlinmalar mustaqilligi 
Yuqori 

Germaniya 

(Controlling) 
ERP/BI integratsiyasi Real vaqt tahlili, axborot sifati Oʻrta-yuqori 

Avstraliya 
Strategik 

byudjetlashtirish 

KPI bilan bogʻliqlik, 

benchmarking 
Yuqori 

Janubiy Afrika BSC va KPI tizimi 
Kompleks baholash, moliyaviy + 

nomoliyaviy 
Yuqori 

Yevropa (ABC) 
Faoliyatga asoslangan 

hisob 

Tannarx aniqligi, xarajat 

optimallashuvi 
Oʻrta 

Mamlakat/Model Asosiy yondashuv Afzalliklari 
Oʻzbekistonga 

moslik 

Rossiya 
Normativ boshqaruv 

hisobi 
Nazorat va intizom Yuqori 

 

2. Milliy OTMlarda amaldagi muammolar 

Oʻzbekiston nodavlat OTMlarida mavjud boshqaruv hisobi tizimini tahlil qilish asosida 

quyidagi tizimli muammolar aniqlandi. Birinchidan, xarajatlar koʻpincha umumlashtirilgan holda 

yuritiladi va taʼlim dasturlari, fakultetlar yoki xizmat turlari kesimida segmentlashtirilmaydi. 

Ikkinchidan, masʼuliyat markazlari tizimi yetarlicha shakllanmagan, natijada boʻlinmalar darajasida 

moliyaviy javobgarlik sust. Uchinchidan, samaradorlik koʻrsatkichlari tizimli qoʻllanilmaydi: 

boshqaruv qarorlari koʻpincha toʻliq analitik maʼlumotlarsiz qabul qilinadi. Toʻrtinchidan, axborot 

tizimlari yetarlicha rivojlanmagan, maʼlumotlar oqimi avtomatlashtirilmagan. 

Yuqoridagi muammolar nodavlat OTMlarning strategik rivojlanishiga toʻsiq boʻlib, raqobat 

kuchayib borayotgan sharoitda ularning moliyaviy barqarorligiga salbiy taʼsir koʻrsatmoqda. Taʼlim 

xizmatlari bozorida nodavlat OTMlar soni oʻsib borayotgan bir davrda boshqaruv hisobi tizimini 

takomillashtirish strategik zaruriyatga aylanmoqda. 

3. Moslashtirish tamoyillari va modeli 

Xorijiy modellarni milliy sharoitga joriy etishda quyidagi tamoyillarga amal qilish zarur deb 

hisoblaymiz. Normativ muvofiqlik tamoyiliga koʻra, xorijiy boshqaruv hisobi elementlari milliy 

buxgalteriya hisobi standartlari, soliq qonunchiligi va taʼlim sohasidagi meʼyoriy hujjatlar bilan 

muvofiqlashtirilishi shart. Bu tamoyil boshqaruv axborotining qonuniyligini va ishonchliligini 

taʼminlaydi. 

Institutsional moslashuv tamoyili Oʻzbekiston oliy taʼlim tizimining oʻziga xos xususiyatlari 

davlat tomonidan tartibga solish darajasi, boshqaruv strukturalari va moliyalashtirish mexanizmlari 

bilan uygʻunlikni taʼminlashni nazarda tutadi. Bosqichma-bosqich joriy etish tamoyili esa pilot 

loyihalar asosida sinovdan oʻtkazib, keyinchalik kengaytirish strategiyasini koʻzda tutadi. Bu 

yondashuv risklarni kamaytiradi va tizimning samaradorligini oldindan baholash imkonini beradi. 

Integratsiya tamoyili boshqaruv hisobi tizimini mavjud axborot tizimlari, moliyaviy hisob va 

boshqaruv jarayonlari bilan uygʻunlashtirish zarurligini belgilaydi. Moslashuvchanlik tamoyili 

xorijiy modellarni milliy sharoitlarga mos ravishda modifikatsiya qilishni nazarda tutadi. 

Samaradorlikka yoʻnaltirilganlik tamoyili esa KPI va BSC koʻrsatkichlari asosida resurslardan 

foydalanishni baholash va optimallashtirish mexanizmini yaratishga qaratilgan. 

2-jadval  

Xorijiy boshqaruv hisobi tizimlarini moslashtirish tamoyillari [3] 

№ Tamoyil Mazmuni Kutilayotgan natija 

1 Normativ muvofiqlik Qonunchilikka moslik Axborot ishonchliligi 

2 Institutsional moslashuv Mavjud tizimga integratsiya Barqarorlik 

3 Bosqichma-bosqich joriy etish Pilot yondashuv Risk kamayadi 

4 Integratsiya Axborot tizimlari bilan bogʻlash Samaradorlik oshadi 

5 Moslashuvchanlik Modifikatsiya qilish imkoniyati Milliy muhitga moslik 

6 Samaradorlikka yoʻnaltirilganlik KPI, BSC qoʻllash Natijadorlik 

7 Kadrlar rivoji Mutaxassislar malakasini oshirish Professionalizm 

8 Shaffoflik va hisobdorlik Ochiqlik prinsipi Ishonch va jozibadorlik 

 

4. Ilgʻor kalkulyatsiya usullarining qiyosiy tahlili 

Nodavlat OTMlarda boshqaruv qarorlarining sifatini oshirish koʻp jihatdan xarajatlarni toʻgʻri 

hisoblash tizimiga bogʻliqdir. Uchta asosiy kalkulyatsiya usulini Absorption kosting, Direct kosting 

va Target kostingni integratsiyalashgan holda qoʻllash optimal natija beradi deb hisoblaymiz. 

Absorption kosting (toʻliq tannarx usuli) barcha oʻzgaruvchan va doimiy xarajatlar xizmat 

tannarxiga kiritilishini nazarda tutadi. Moliyaviy hisobotlar va kontrakt narxlarini asoslashda muhim 

ahamiyatga ega. Muassasa miqyosida (2 000 talaba, umumiy xarajatlar 17 mlrd soʻm) bir talaba 

uchun toʻliq tannarx 8 500 000 soʻmni tashkil etadi. 

3-jadval 

Nodavlat oliy taʼlim muassasasida Target kosting, Absorption kosting va Direct kosting 

usullari boʻyicha umumlashtirilgan hisob-kitob [4] 

Koʻrsatkichlar 

Boshlangʻich 

maʼlumot / 

formula 

Absorption 

kosting 
Direct kosting 

Target 

kosting 

Talabalar soni, nafar  2 000 2 000 2 000 

Oʻrtacha kontrakt 

summasi, ming soʻm 
 10 000  10 000  10 000  

Umumiy tushum, ming 

soʻm 

Talabalar soni × 

kontrakt summasi 
20 000 000  20 000 000  20 000 000  

Oʻzgaruvchan 

xarajatlar, ming soʻm 
 11 000 000  11 000 000  11 000 000  

Doimiy xarajatlar, ming 

soʻm 
 6 000 000  6 000 000  6 000 000  

Umumiy xarajatlar, 

ming soʻm 

Oʻzgaruvchan + 

doimiy xarajatlar 
17 000 000  17 000 000  17 000 000  

Bir talaba uchun 

tannarx, ming soʻm 

Usulga koʻra 

hisoblanadi 
8 500  5 500  7 500  

Hisoblash tartibi (mln 

soʻm) 
 17 000 / 2 000 11 000 / 2 000 

10 000 000 

– 2,5 

Bir talaba boʻyicha 

foyda / marginal 

daromad, soʻm 

Kontrakt — 

tannarx 
1 500 000 4 500 000 2 500 000 

Umumiy foyda / 

marginal daromad, 

soʻm 

Bir talaba 

koʻrsatkichi × 2 

000 

3 000 000  9 000 000  5 000 000  

Doimiy xarajatlar 

chegirilgandan keyingi 

yakuniy foyda, ming 

soʻm 

 3 000 000 3 000 000  

maqsadli 

foyda 

darajasi 

Maqsadli foyda 

normasi, % 
 - - 25 

Bir talaba boʻyicha 

maqsadli foyda, ming 

soʻm 

10 000 × 25% - - 2 500  

Amaldagi toʻliq 

tannarx, soʻm 
 8 500 000 - 8 500 000 

Ortiqcha xarajat, bir 

talaba uchun, soʻm 

Amaldagi tannarx 

— maqsadli 

tannarx 

- - 1 000 000 

Ortiqcha xarajat, 

umumiy, ming soʻm 
1 000 × 2 000 - - 2 000 000  

 

Direct kosting (oʻzgaruvchan xarajatlar usuli) faqat oʻzgaruvchan xarajatlarni (11 mlrd soʻm) 

xizmat tannarxiga kiritadi. Bir talabaga toʻgʻri keladigan oʻzgaruvchan tannarx 5 500 000 soʻm boʻlib, 

bu operativ boshqaruv qarorlarini qabul qilishda va yangi taʼlim dasturlarini ochish yoki yopish 

boʻyicha qarorlar asoslashda muhim instrument hisoblanadi. 

Target kosting (maqsadli tannarx usuli) bozor narxi va kutilayotgan foydadan kelib chiqib, 

ruxsat etilgan xarajatlar chegarasini belgilaydi. Masalan, oʻrtacha kontrakt narxi 10 000 000 soʻm va 

maqsadli foyda normasi 25% boʻlgan taqdirda maqsadli tannarx 7 500 000 soʻmni tashkil etadi. 

Amaldagi tannarx (8 500 000 soʻm) bilan taqqoslaganda, har bir talaba boʻyicha 1 000 000 soʻm, 

muassasa boʻyicha esa jami 2 000 000 000 soʻm ortiqcha xarajat mavjudligi aniqlanadi. Bu esa 

xarajatlarni optimallashtirish boʻyicha aniq boshqaruv choralarini ishlab chiqish zarurligini 

koʻrsatadi. 

4-jadval  

Kalkulyatsiya usullarining qiyosiy tahlili [5] (2 000 talaba, kontrakt = 10 mln soʻm) 

Koʻrsatkich 
Absorption 

kosting 
Direct kosting Target kosting 

Talabalar soni 2 000 2 000 2 000 

Oʻrtacha kontrakt, soʻm 10 000 000 10 000 000 10 000 000 

Umumiy tushum, ming soʻm 20 000 000  20 000 000  20 000 000  

Oʻzgaruvchan xarajatlar, ming soʻm 11 000 000  11 000 000  11 000 000  

Doimiy xarajatlar, ming soʻm 6 000 000  6 000 000  6 000 000  

Bir talaba uchun tannarx, ming soʻm 8 500  5 500  7 500  (maqsad) 

Ortiqcha xarajat (umumiy), ming soʻm — — 2 000 000  

Yakuniy foyda, ming soʻm 3 000 000  3 000 000  
maqsad:  

5 000 000 

 

Yuqoridagi tahlil koʻrsatadiki, uchala usul bir-birini inkor etmaydi: ular turli boshqaruv 

vazifalarini hal etishda oʻzaro toʻldiruvchi xarakterga ega. Strategik rejalashtirishda Target kosting, 

moliyaviy hisobotda Absorption kosting, operativ boshqaruvda esa Direct kosting usulidan 

foydalanish maqsadga muvofiqdir. 

1. Takomillashtirilgan boshqaruv hisobi modeli 

Tadqiqot natijalari asosida Oʻzbekiston nodavlat OTMlari uchun integratsiyalashgan 

boshqaruv hisobi modeli taklif etiladi. Ushbu model quyidagi tarkibiy elementlarni oʻz ichiga oladi: 

1. Masʼuliyat markazlari tizimi: fakultetlar, kafedralar, taʼlim dasturlari, qoʻshimcha taʼlim 

markazlari va xizmat boʻlimlari daromad, xarajat, foyda va investitsiya markazlari sifatida ajratiladi. 

2. Zamonaviy kalkulyatsiya tizimi: ABC, Target kosting va Direct kosting usullarini 

integratsiyalashgan holda qoʻllash orqali taʼlim xizmatlari tannarxini aniq hisoblash. 

3. KPI va BSC koʻrsatkichlari tizimi: moliyaviy va nomoliyaviy indikatorlarni integratsiyalash 

orqali universitet faoliyatini har tomonlama baholash. 

4. Strategik byudjetlashtirish: rejalashtirish–ijro–nazorat–tahlil sikliga asoslangan uzluksiz 

boshqaruv jarayoni. 

5. Axborot texnologiyalari integratsiyasi: ERP va BI tizimlarini joriy etish orqali 

maʼlumotlarni real vaqt rejimida yigʻish, qayta ishlash va tahlil qilish. 

6. Ichki moliyaviy nazorat va audit: xarajatlar smetasi ijrosi, daromadlar shakllanishi va 

risklarni monitoring qilishning integratsiyalashgan tizimi. 

5-jadval  

Nodavlat OTMlar uchun takomillashtirilgan boshqaruv hisobi modelining elementlari [6] 

Element Mazmuni Xorijiy asos Kutilayotgan natija 

Masʼuliyat markazlari 
Fakultet va boʻlimlar kesimida 

hisob 

AQSh, Kanada 

(RCB) 
Javobgarlik oshadi 

ABC tizimi Faoliyatga asoslangan xarajatlar Yevropa modeli Tannarx aniqligi 

Target kosting Maqsadli tannarx boshqaruvi Yaponiya, Yevropa 
Xarajat 

optimallashadi 

KPI va BSC 
Samaradorlikni kompleks 

baholash 
Janubiy Afrika Qaror sifati oshadi 

ERP va BI Raqamli axborot tizimi Germaniya Tezkorlik va aniqlik 

Element Mazmuni Xorijiy asos Kutilayotgan natija 

Strategik 

byudjetlashtirish 
Maqsadlar bilan bogʻliq reja Avstraliya, Malta 

Rivojlanish 

taʼminlanadi 

Ichki audit Moliyaviy nazorat integratsiyasi Rossiya modeli Shaffoflik oshadi 

 

Tadqiqot natijalari asosida quyidagi ilmiy xulosalar shakllandi. Birinchidan, xorijiy oliy taʼlim 

muassasalarida boshqaruv hisobi tizimining evolyutsiyasi anʼanaviy xarajatlar nazoratidan strategik 

boshqaruv vositasiga aylanish yoʻlini bosib oʻtgani aniqlandi. Ushbu transformatsiya xarajatlar hisobi 

→ byudjet nazorati → masʼuliyat markazlari → faoliyatga asoslangan hisob → strategik 

samaradorlik hisobi ketma-ketligida sodir boʻlgan. 

Ikkinchidan, Oʻzbekiston nodavlat OTMlari uchun xorijiy modellarni toʻgʻridan-toʻgʻri 

koʻchirish emas, balki milliy normativ-huquqiy baza, institutsional muhit, moliyalashtirish manbalari 

va axborot infratuzilmasi bilan muvofiqlashtirilgan holda moslashtirish zarurligi asoslab koʻrsatildi. 

Sakkiz tamoyildan iborat moslashtirish konsepsiyasi taklif etildi. 

Uchinchidan, kalkulyatsiya usullarini qiyosiy tahlil qilish natijasida Absorption kosting, Direct 

kosting va Target kostingni integratsiyalashgan holda qoʻllash eng optimal model ekanligi asoslandi. 

Target kosting yondashuvi asosida oʻtkazilgan miqdoriy tahlil muassasada 2 mlrd soʻmlik ortiqcha 

xarajat mavjudligini va xarajatlarni optimallashtirish imkoniyatlari borligini koʻrsatdi. 

Toʻrtinchidan, masʼuliyat markazlari, ABC, KPI va BSC, controlling, strategik 

byudjetlashtirish hamda axborot texnologiyalarini birlashtiruvchi takomillashtirilgan boshqaruv 

hisobi modeli ishlab chiqildi. Ushbu modelni bosqichma-bosqich joriy etish orqali nodavlat 

OTMlarda moliyaviy barqarorlikni taʼminlash, resurslardan samarali foydalanish va boshqaruv 

qarorlarini ilmiy asoslash imkoniyati yaratiladi. 

Kelgusida tadqiqotni chuqurlashtirish yoʻnalishlari sifatida: alohida nodavlat OTMlarda pilot 

loyihalar asosida taklif etilgan modelni aprobatsiyadan oʻtkazish, boshqaruv axborot tizimlarini 

raqamlashtirish texnologiyalarini tanlash mezonlarini ishlab chiqish hamda KPI koʻrsatkichlari 

tizimini Oʻzbekiston nodavlat OTMlari uchun moslashtirib standartlashtirish masalalari belgilab 

qoʻyilmoqda. 

Аннотация 
Ушбу мақолада  Ўзбекистон Республикасидаги замонавий   демографик жараёнлар ва 

уларнинг миллий иқтисодиёт  барқарорлигига  таъсири   таҳлил қилинган. Бугунги кунда 

мамлакатимизда аҳоли сонининг тез суръатлар билан ўсиши, ёшлар сонининг ортиши нафақат 

меҳнат бозорига босимни ошишига, балки иқтисодий юксалиш учун улкан имкониятларни 

ҳам юзага келтирмоқда. Мақолада ёшларни самарали бандлигини таъминлаш, инсон капитали 

сифатини ошириш ва демографик дивиденддан иқтисодий фойда олиш  механизмлари 

ўрганилган. 

Калит сўзлар: демографик хавфсизлик, демографик босим, демографик  дивиденд, 

аҳоли ўсиши, меҳнат бозори, ижтимоий сиёсат, инсон капитали, бандлик стратегияси, рақамли 

трансформация, миграция. 

  

В дaнной стaтье aнaлизируются современные демогрaфические процессы в Республике 

Узбекистaн и их влияние нa стaбильность нaционaльной экономики. Сегодня стремительный 

рост нaселения в нaшей стрaне и увеличения числa   пожилых людей не только усиливaют 

дaвление нa рынок трудa, но и создaют большие возможности для экономического ростa. В 

стaтье рaссмaтривaются мехaнизмы обеспечения продуктивной зaнятости молодёжи, 

повышения кaчествa человеческого кaпитaлa и получения  экономических выгод от 

демогрaфического дивидендa.  

Ключевые словa: демогрaфическaя безопaсность, демогрaфическое дaвление, 

демогрaфический дивиденд, рост нaселения, рынок трудa, социaльнaя политикa, человеческий 

кaпитaл, стрaтегия зaнятости, цифровaя трaнсформaция, мигрaция. 

                                       

This article analyzes modern demographic processes in the Republic of Uzbekistan and their 

impact on the stability of the national economy. Today, the rapid population growth in our country 

and the increasing number of elderly people not only increase pressure on the labor market, but also 

create great opportunities for economic growth.   The article examines mexanisms for ensuring 

productive employment of young people, improving the quality of human capital and obtaining 

economic benefits from the demographic dividend. 


